
下面是小编给大家整理的辞旧迎新的诗词，欢迎大家查看。　　>篇一:《除夜》　　作者: 白居易　　病眼少眠非守岁，老心多感又临春。　　火销灯尽天明后，便是平头六十人。　　>篇二:《除夜宿石头驿》　　作者: 戴叔伦　　旅馆谁相问?寒灯独可亲。...
　　下面是小编给大家整理的辞旧迎新的诗词，欢迎大家查看。
　　>篇一:《除夜》
　　作者: 白居易
　　病眼少眠非守岁，老心多感又临春。
　　火销灯尽天明后，便是平头六十人。
　　>篇二:《除夜宿石头驿》
　　作者: 戴叔伦
　　旅馆谁相问?寒灯独可亲。
　　一年将尽夜，万里未归人。
　　寥落悲前事，支离笑此身。
　　愁颜与衰鬓，明日又逢春。
　　>篇三:《元旦口占用柳亚子怀人韵》
　　作者: 董必武
　　共庆新年笑语哗，红岩士女赠梅花。
　　举杯互敬屠苏酒，散席分尝胜利茶。
　　只有精忠能报国，更无乐土可为家。
　　陪都歌舞迎佳节，遥视延安景物华。
　　>篇四:《卖痴呆词》
　　作者: 范成大
　　除夕更阑人不睡，厌禳钝滞迎新岁;
　　小儿呼叫走长街，云有痴呆召人买。
　　二物于人谁独无?就中吴侬仍有余;
　　巷南巷北卖不得，相逢大笑相揶揄。
　　栎翁块坐重帘下，独要买添令问价。
　　儿云翁买不须钱，奉赊痴呆千百年。
　　>篇五:《除夜》
　　作者: 高适
　　旅馆寒灯独不眠，客心何事转凄然?
　　故乡今夜思千里，霜鬓明朝又一年。

